
Putzeritis

Früehlig isch es! D Putzeritis
Brecht bi viïe Frauen us.
Die vertriibed mit em Base

Erni Manne usem Hus.

Früe am Morge bis am Obed
Rennet d Fraue omenand,
Jedes munzig Flügedräckli
Kontrolherets a de Wand.

Chessel, Börschte, Bodelümpe
Holets us der 0nderwelt,
Stahlspöö und en Wichsichöbel
Wörid zmettzt id Zimmer gstellt.

Jede Teppich, jedes Möbel
Werd dörlueget, ganz exakt;
S Sofa gumpet us de Stöbe,

Schneidig, im Dreivierteltakt.

S Seifewasser ruscht dör d Wonig,
Drob verschrecked Chatz und Muus,
Jedes Spintili, jedi Mogge
Muess verschwinde usem Hus.

D Putzeritis ist e Chranket,
Si veschücht gär menge Ma.
Wenn si gheilt werd för e Wiüi,
Fangt si bald vo neuem a.

